
					Prawfddarllenwyd y dudalen hon

Dioddefais eisiau ambell dro,

O, do, am lawer dydd,

Ni roddai gysur im' na lles

I wella'm mynwes brudd.



Feddyliwn nad oes teimlad merch,

Na serch o fewn i fron

Y ddynes a all gario gwg,

A bod mòr ddrwg a hon.



Ni welaf annedd is y nen

I roddi 'mhen a 'mhwys,

Ond yn y fynwent wrth y llan

Lle'm rhoddir dan y gŵys.



Caf orwedd yno gyda 'mam

O! mam! mae'th enw mwyn

Yn pylu y picellau dur,

Anghofiai'r cur a'r cwyn.



Cawn aros yno'n hir mewn hedd,

Heb gledd na miniog loes,

Na gofid o un cwr o'r byd,

Fel bu ar hyd ein hoes.



O tyned Iôn o’m "Llysfam Ddrwg"

Y gwg a phob rhyw gam,

Fel caffo hi fendithion rhad,

A meddu teimlad MAM.







Y BARDD YN EI WELY,
YN NOLFFANOG, TALYLLYN.



Hyfryd fàn yw Dolffanog—i brydydd

Mae'n baradwys enwog;

E gan mor heinif a'r gôg

Ni lethir calon lwythog.—G. E.

		 Golygwyd y dudalen hon ddiwethaf ar 30 Mawrth 2022, am 23:59.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

